
 
 
 
 
 
 
 
 
 

    
 Amenandwuma Bea din:   
     Adwumakuo (Kompeni) din:   
     Beaeɛ:   
     Da pɔtee (deeti):   
    

 

01 Mpɔtam hɔ Adwuma 
 Saa amenamdwuma yi, so adwumakuo no: DAABI AANE 

a. 
De nnipa dodoɔ a wɔfiri mpɔtam hɔ a wɔyɛ  
amenamdwuma a wɔakɔ ahokyerɛ ne ahohiahia mu to 
dwa? 

  

b. 
De nnipa dodoɔ a wɔfiri mpɔtam a amenamdwuma ama 
wɔakɔ ahokyerɛ mu a wɔyɛ adwuma ma Kɔntratafoɔ to 
dwa? 

  

c. 
De mmaa adwumayɛfoɔ dodoɔ a wɔfiri mpɔtam hɔ a 
amenamdwuma ama wɔakɔ ahokyerɛ mu a kɔntratafoɔ abɔ 
wɔn paa (ahae) wɔn to dwa? 

  

d. 
De nnipa dodoɔ a wɔfiri mpɔtam a amenamdwuma ama wɔakɔ 
ahokyerɛ mu a wɔyɛ adwuma ma Kɔntratafoɔ a yɛapagya 
wɔn diberɛ mu kɔ mpanini diberɛ mu to dwa? 

  
 

02 Mpɔtam hɔ ara Nnoɔmatotɔ 
 Saa amenamdwuma yi, so adwumakuo no: DAABI AANE 

a. 
De sika dodoɔ a ɔde totɔ nnoɔma na ɔde tua ɔsom nwuma a 
ɛfiri mpɔtam hɔ ara to dwa?   

b. 
De nnoɔma ahodoɔ pɔtee a ɔtotɔ ne ɔsom nnwuma 
ahodoɔ a ɔtua ho ka wɔ mpɔtam hɔ ara to dwa?   

c. 
De mpɔtam a ahokyerɛ aba wɔn so yi ka sɛdeɛ wɔhyehyɛ  
wɔn nnoɔmatotɔ dwumadie  ahodoɔ  fa so ho?   

d. 
Keka ne ho  de mmaa a wɔfiri mpɔtam a ahokyerɛ aba wɔn 
so yi ka sɛdeɛ wɔhyehyɛ wɔn nnoɔmatotɔ dwumadie ahodoɔ 
no ho?  

03 Mframa Papa 
 Saa amenamdwuma yi, so adwumakuo no: DAABI AANE 

a. 
De nsɛmmoano a ɛfa mframa pa ne sɛdeɛ wɔn ani di akyire, 
ne baabi a wɔaduro no taa to dwa?   

b. 
Si berɛ ne beaeɛ a mframa papa ho susudua ate aba fam 
koraa a ɛyɛ hu no so dua  yie?   

c. 
De mpɔtamhɔfoɔ a ahokyerɛ aba wɔn so ka nsusuiɛ ne 
akwan a wɔnam so yɛ ntotoeɛ fa mframapa ho?   

d. 
Keka ne ho  de mmaa a wɔwɔ mpɔtam a ahokyerɛ aba wɔn 
so no, ka nnipa a wɔfa adwene, yɛ ntotoeɛ fa mframa ho yi 
ho? 

  

 
 

04 Nsuo Papa Mu (Nsupa) 
 Saa amenamdwuma yi, so adwumakuo no: DAABI AANE 

a. 
So berɛano berɛano ɔde sɛdeɛ n’ani di nsupa ho gyinabea 
biara  nsɛmmoano to ɔmanfoɔ anim?   

b. 
Si berɛ ne beaeɛ a nsupa ho susudua bɛte aba fam koraa a 
ɛyɛ hu no so dua yie?   

c. 
De ɔmanfoɔ a wɔwɔ mpɔtam a ahokyerɛ aba wɔn so yi ka 
nsusuiɛ ne akwan a wɔnam so yɛ ntotoeɛ fa nsupa ho yi ho?   

d. 
Keka ne ho  de mmaa a wɔwɔ mpɔtam a ahokyerɛ aba wɔn 
soɔ no ka nnipa a wɔfa adwene, yɛ ntotoeɛ fa nsupa ho no 
ho? 

  

 
 

05 Nsuo Dodoɔ 
 Saa amenamdwuma yi, so adwumakuo no: DAABI AANE 

a. 
So berɛano berɛano ɔde nsudodoɔ a wɔretwe afiri mpɔtam 
hɔ to dwa?   

b. 
So adwumakuo no ne mpɔtam a ahokyerɛ aba wɔn so no 
dwendwene akwanhodoɔ a wɔbɛfa so ayɛ ntotoeɛ afa 
sɛdeɛ wɔbɛkyɛ nsuo a  wɔnya no wɔ mpɔtam hɔ? 

  

c. 
Keka ne ho  de mmaa a wɔwɔ mpɔtam a wɔn ho aka mu ka 
nnipa a wɔfa adwene wɔ akwan a wɔbɛfa so ayɛ ntotoeɛ 
akyɛ nsuo a wɔnya  no wɔ mpɔtam hɔ no ho? 

  

d. 
De mpɔtam a wɔn ho akyere wɔn yi ka nsusuiɛ ahodoɔ a 
wɔbɛyɛ de ate nsuo a wɔde di dwuma so no ho?   



 

 
3 

           Amenandwuma Bea ho Akonatanudeɛ            

06 Amenamdwuma Ntomu Akyiri ne Nsiesie 
 Saa amenamdwuma yi, so adwumakuo no: DAABI AANE 

a. 
Hwɛ sɛ wabɔ mpɔtam a ɔde ahokyerɛ aba wɔn so no amanneɛ 
afa ɛberɛ a wɔbɛgyae anaa wɔbɛto adwuma no mu?   

b. 
De mpɔtam a wɔn ho akyere wɔn no bɛka nhyehyɛeɛ a ɛfa 
adwuma no ntomu akyiri nsiesie ahodoɔ a wɔbɛyɛ no ho?   

c. 
Hwɛ sɛ mpɔtam a wɔakɔ ahokyerɛ mu no apene 
amenamdwuma ntomu akyiri nsiesie nhyehyɛeɛ no so?   

d. 
Keka ne ho  de mmaa a wɔwɔ mpɔtam a wɔn ho aka mu 
no ka nnipa a  wɔbɛdwendwene agye nhyehyɛeɛ a ɛfa 
amenamdwuma ntomu akyiri nsiesie no ato mu no ho? 

  

 

07 Nkomena Nsufitareɛ ho Ntotoeɛ 
 Saa amenamdwuma yi, so adwumakuo no: DAABI AANE 

a. De beaeɛ pɔtee a n’amenamdwuma nsufitareɛ yi wɔ ato dwa?   

b. 
Hwɛ sɛ baabi a amenamdwuma nsufitareɛ yi wɔ nyinaa 
wɔakyerɛkyerɛ mu wɔ akwan a mpɔtamhɔfoɔ no te aseɛ 
yie ahwɛ sɛ ɛremfa asiane mmrɛ nnipa ne mmoa? 

  

c. 
De mmeammea pɔtee a wɔn ho bɛka mu yie sɛ ɛkɔba sɛ 
atoyerɛnkyɛm bi firi amenamdwumam nsufitareɛ yi mu ba 
a, to dwa? 

  

d. 

Hwɛ mfidie a ɛhyɛn abɛn na ɛbɔ ɔmanfoɔ kɔkɔ no berɛano 
berɛano hunu sɛ ɛyɛ adwuma kama; na ɔmanfoɔ a wɔwɔ 
mpɔtam a wɔn ho bɛka no ada wɔn ho so, sɛ nsufitareɛ asiane 
bi  si a? 

  

 

08 Mpɔtamhɔfoɔ Ahobanbɔ 
 Saa amenamdwuma yi, so adwumakuo no: DAABI AANE 

a. 
De nnipa dodoɔ ne akwanhodoɔ a owuo fa so ba wɔ 
mpɔtam a wagye hɔ amenamdwuma tumi kraataa no to dwa?   

b. 
Hwɛ sɛ wabɔ mpɔtam a wɔakɔ ahokyerɛ mu no amanneɛ,  
deɛ ɛwɔ sɛ wɔyɛ, sɛ amenamdwuma mu putupuru asiane bi si 
a? 

  

c. 
De mpɔtam a wɔakɔ ahokyerɛ mu bɛka nnipa a wɔsɔ 
putupuru asiane ano nhyehyɛeɛ yi hwɛ sɛ ɛyɛ adwuma anaa 
ho? 

  

d. 
Keka ne ho  de mmaa a wɔwɔ mmeammea a ahokyerɛ aba 
wɔn so yi ka wɔn a wɔbɛsɔ putupuru asiane ano nhyehyɛeɛ yi 
ahwɛ sɛ ɛyɛ ho  anaa? 

09 Mpɔtam hɔ ɔhaw ne Kwaadubɔ 
 Saa amenamdwuma yi, so adwumakuo no: DAABI AANE 

a. 
Wɔ ɔhaw ho nhyehyɛeɛ a mpɔtam a wɔakɔ ahokyerɛ mu 
ne ankorɛankorɛ de wɔn haw ne wɔn kwadu bɛkɔ?   

b. 

Hwɛ sɛ mmaa ne mmarima animdefoɔ wɔ hɔ a  sɛ nkurɔfoɔ de 
wɔn haw ahodoɔ ba a wɔbɛsɔ mu na wɔadi ho dwuma; na afei 
mmaa a wɔwɔ mpɔtam a wɔakɔ ahokyerɛ mu hɔ no bɛtumi 
anya wɔn mfɛfoɔ mmaa ne wɔn akasa? 

  

c. 
De ɔhaw/kwadu ahodoɔ, ne wɔn dodoɔ a mpɔtam a wɔakɔ 
ahokyerɛ mu ne ankorɛankorɛ de abɛto wɔn anim no to dwa?   

d. 
Ɔne mpɔtam a wɔakɔ ahokyerɛ mu no dwendwene ho, 
susu akwanhodoɔ a wɔrefa soɔ, sɛdeɛ saa ɔhaw ahodoɔ no 
ara nsan nsi bio? 

  

 

10 Adwumayɛfoɔ Ahobanbɔ ne Apomden 
 Saa amenamdwuma yi, so adwumakuo no: DAABI AANE 

a. 
So ɔde ahobanbɔ adwumayɛdeɛ a ɛfata ma n’adwumayɛfoɔ 
nyinaa ne nkurɔfoɔ a wɔyɛ adwuma ma kɔntratafoɔ, a wɔnnye 
wɔn hwee? 

  

b. 
Ɔde ahonidie mapa ne baabi a ɔmanfoɔ bɛsesa wɔn ho ma 
n’adwumayɛfoɔ nyinaa, ne nkurɔfoɔ a wɔyɛ adwuma ma 
kɔntratafoɔ? 

  

c. 
Hwɛ sɛ mmaa adwumayɛfoɔ nyinaa nya ahonidie ne 
ahobanbɔ mmeaeɛ ahodoɔ a wɔtumi sesa wɔn ho na ate no 
ho afiri mmarima adwumayɛfoɔ deɛ ho koraa? 

  

d. 
De nnɔnhwereɛ a odwumayɛni biara de yɛ adwuma da 
koro biara to dwa?   

 

11 Mmaa Adwumayɛfoɔ 
 Saa amenamdwuma yi, so adwumakuo no: DAABI AANE 

a. 
Hwɛ de nhyehyɛeɛ a ɛyi mmaa adwumayɛfoɔ ateeteeɛ firi 
hɔ gu akwan mu?   

b. 
Hwɛ de nhyehyɛeɛ a ɛyi bɔberɛ fapem, aturuturasɛm a ɛtia 
mmaa adwumayɛfoɔ fri hɔ gu akwan mu?   

c. 
Hwɛ sɛ ɔbɛma adwuma ntaadeɛ ne ankorɛankorɛ ahobanbɔ 
adwumayɛdeɛ a ɛkata mmaa ho ama mmaa adwumayɛfoɔ 
nyinaa ne mmaa a wɔyɛ adwuma ma Kɔntratafoɔ nso? 

  

d. 
Hwɛ de nnipa bɔberɛ mu nteteeɛ a ɛda nhunumu adi ma 
n’adwumayɛfoɔ nyinaa ne nnipa a wɔyɛ adwuma ma 
Kɔntratafoɔ?  

12 Adwumam Wuo ne Pira Ahodoɔ 
 Saa amenamdwuma yi, so adwumakuo no: DAABI AANE 

a. 
So ɔde n’adwumayɛfoɔ akwanhyia ne owuo ahodoɔ ne 
akwanhodoɔ a ɛfa so sisie wɔ adwuma mu hɔ to dwa?   

b. 
So ɔda akwanhyia ne owuo dodoɔ ne akwanhodoɔ a ne 
nyinaa fa so toto nnipa a wɔyɛ adwuma ma Kɔntratafoɔ wɔ 
adwumam hɔ no adi? 

  

c. 

So ɔwɔ adwuma ahobanbɔ ne apomden nkabom 
agyinatukuo a adwumawura ne adwumayɛfoɔ ananmusifoɔ 
wɔ mu, na wɔahwɛ abu nkonta afa asiane ahodoɔ, na 
wɔahwehwɛ akwanhyia ahodoɔ no mu? 

  

d. 
Hwɛ sɛ mmaa adwumayɛfoɔ nso wɔ ananmusifoɔ wɔ 
adwumam ahobanbɔ ne apomden nkabom agyinatukuo no 
mu? 

  

 

13 Adwumayɛfoɔ Nteteɛ 
 Saa amenamdwuma yi, so adwumakuo no: DAABI AANE 

a. 
Hwɛ sɛ adwumayɛfoɔ no ne nkurɔfoɔ a wɔyɛ adwuma ma 
Kɔntratafoɔ no nyinaa nya nkyerɛkyerɛ a ɛho bɛhia ama 
wɔayɛ wɔn adwuma ahobanbɔ kwan so a pira biara nni mu? 

  

b. 
Ɔma adwumayɛfoɔ nya nteteɛ a ɛma wɔn nsaano adwuma 
mu nimdeɛ tu mpɔn a wɔntua hwee na?   

c. 
Hwɛ sɛ mmaa adwumayɛfoɔ nso de wɔn ho ahyɛ nteteɛ 
dwumadie ne adesua mu akwannya nyinaa mu?   

d. 
De adwumayɛfoɔ nyinaa ne wɔn a wɔyɛ adwuma ma 
Kɔntratafoɔ no ka  wɔn a wɔsɔ putupuru anosɔ nhyehyeɛ 
hwɛ no ho? 

  

 

14 Asetenam Akatua Papa 
 Saa amenamdwuma yi, so adwumakuo no: DAABI AANE 

a. 
Sese akatua mpɛnpɛnsoɔ a ɛhia ma n’adwumayɛfoɔ ne wɔn 
abusuafoɔ; na ama wɔanya abrabɔ ne asetena pa?   

b. 
Hwɛ sɛ n’adwumayɛfoɔ nyinaa akatua som bo anaa ɛboro 
asetenam akatuapa pono no so?   

c. 
Hwɛ sɛ nkurɔfoɔ a wɔyɛ adwuma ma Kɔntratafoɔ nyinaa nso 
nya akatua a ɛsom bo anaa ɛboro asetenam akatuapa pono 
no so? 

  

d. 
De akatua ketewa pa ara a mmaa ne mmarima 
adwumayɛfoɔ gyeɛ wɔ adwuma no nkyekyɛmu biara mu to 
dwa? 

15 Adwumayɛfoɔ Nkurobɔ ne wɔn Haw ahodoɔ 
 Saa amenamdwuma yi, so adwumakuo no: DAABI AANE 

a. 
Ɔwɔ ɔhaw ho nhyehyɛeɛ a n’adwumayɛfoɔ ne nkurɔfoɔ a 
wɔyɛ adwuma ma Kɔntratafoɔ de wɔn haw kɔ hɔ?   

b. 

Hwɛ sɛ mmaa ne mmarima animdefoɔ wɔ hɔ a wɔbɛtie 
adwumayɛfoɔ yi haw asopa mu, na wɔadi ho dwuma, sɛdeɛ 
ɛbɛma mmaa adwumayɛfoɔ no atumi aka wɔn haw akyerɛ 
wɔn mfɛfoɔ mmaa? 

  

c. 
Ɔde ɔhaw a n’adwumayɛfoɔ ne wɔn a wɔyɛ adwuma ma 
Kɔntratafoɔ de ba no dodoɔ ne sɛdeɛ wɔn su teɛ to dwa?   

d. 

Ɔne adwumayɛfoɔ, Kɔntratafoɔ no adwumayɛfoɔ, ne wɔn 
ananmusifoɔ toatoa adwene fa nnoɔma ahodoɔ a wɔde 
agugu akwan so a ɛremma ɔhaw ahodoɔ korɔ no ara nsan 
nsi bio no ho? 

  

 
Kae hunu sɛ: 
 

 
 

 
 

 
 

 
 

 
 

 
 

 
 

 
 

 
 

 
 

 
 



 

 
7 

           Amenandwuma Bea ho Akonatanudeɛ            

Farebae 
 
 
01 Mpɔtam hɔ Adwuma 

Adwumakuo (Kompene) biara a wɔde n’adwumayɛfoɔ a wɔfiri mpɔtam hɔ ara bɛto dwa wɔ 
n’amenamdwuma asoeɛ hɔ no, da no adi pefee sɛ woawe atae so reboa, de dwetire ne 
nnepa ahyɛ mpɔtam hɔ sikasɛm mpontuo mu.  Sɛ ɔda nsɛmmoano a ɛfa mmaa dodoɔ a 
wɔyɛ adwuma a, ɛboa adwumakuo (kompene). no, ɛma ɔtumi da no adi sɛ kwan a wɔfa so 
fa nnipa adwuma mu hɔ, ne adwuma mu hɔ dwumadie ahodoɔ nyɛ animhwɛ, ne nyiyimu 
ntia mmaa. Bio adwumakuo bi bɛtumi ama ɔmanfoɔ ahunu sɛdeɛ n’adwuma mu hɔ 
adwumayɛ tebea teɛ. ɔbɛtwa ho mfonini kann wɔ berɛ a ɔrekyerɛ adwumayɛfoɔ dodoɔ a 
wɔfiri mpɔtam hɔ ara  a wɔyɛ adwuma ma wɔn Kɔntratafoɔ. 

 
02 Mpɔtam hɔ ara Nnoɔmatotɔ 

Adwumakuo a ɔtotɔ nnoɔma na ɔnya ɔsom adwuma firi mpɔtam hɔ ara tumi ma adwadie ne 
sikadwuma tu mpon wɔ mpɔtam hɔ.  Sɛ adwumakuo bi de nsɛm a ɛfa nnoɔma a ɔtotɔ no 
wɔ mpɔtam ara to dwa a, ɛboa ma mpɔtam hɔ adwadie ne sikasɛm nnwuma nya kwan tɔn 
wɔn nnoɔma ahodoɔ ma amenamdwumamfoɔ no.  Bio adwumakuo no rekyerɛ ɔkwan a 
ɔrefa so ahyɛ mpɔtam hɔ nnwumakuo no nkuran sɛ wɔbɛtɔn wɔn nnoɔma ama adwumakuo 
no. 

 
03 Mframa Papa 

Mframasɛe yɛ ɔhaw kɛse ma ɔmanfoɔ a wɔwɔ mpɔtam mpɔtam a amenamdwuma wɔ hɔ, 
na ɛde ahokyerɛ aba wɔn so no. Mframasɛe ka wɔn apomden, wɔn nnuane, mfudeɛ ne wɔn 
nyɛmmoa, na ɛtɔ da bi a, wɔn asetenam nyinaa.  Sɛ adwumakuo bi de nsɛmmoano a ɛfa 
mframa papa a ɛwɔ mmeammea a wɔretu fagudeɛ no to dwa a, na ɔne mpɔtamhɔfoɔ 
dwendwene ɔkwan a wɔrefa so atoto nnoɔma ama wɔanya mframapa a, ɛboa pa ara. Wei 
ma ɔmanfoɔ no nya awerɛhyɛmu/gyidie, na ɛte suro ne ehu a ɛwɔ mfuturo ne mframasɛe 
no so. 

 
04 Nsuo Papa Mu (Nsupa) 

Adwumakuo bɛtumi de amannebɔ a ɛfa ne nsupa ho no ato ɔmanfoɔ a amenamdwuma de 
ahokyerɛ aba wɔn soɔ anim berɛano berɛano.  Wɔde nsɛmmoano a ɛfa nsupa ho bɛto dwa 
berɛ biara a ne nsa bɛka saa nsɛmmoano no.  Adwumakuo no nso bɛma ɔmanfoɔ no anya 
ne mu gyidie ne awerɛhyemu, sɛ ɔkyerɛ berɛ ne beaeɛ a nsupa no ate aba fam na ɛde 
ɔhaw bɛba a.  Bio ne mu awerɛhyɛmu nso bɛgyina sɛ ɔne ɔmanfoɔ a wɔn ho aka mu yi 
bɛdwendwene mmɔden a ɔrebɔ atoto nnoɔma  yie afa nsupa ho a. 

 
05 Nsuo Dodoɔ 

Ntawantawa a ɛpue amenamdwumafoɔ ne mpɔtam a wɔde ahokyerɛ aba wɔn soɔ no mu fa 
kɛseɛ pa ara  gyina ɔkwan a wɔbɛfa so anya nsuo, nkanka mmeammea a nsuo ho yɛ den 
no.  Adwumakuo bɛtumi de anidie ne obuo ama mpɔtam a ahokyerɛ aba wɔn so berɛ a 
ɔreda nsu dodoɔ a wɔretwe afiri mpɔtam hɔ adi.  Bio ɛwɔ sɛ ɔne saa mpɔtamhɔfoɔ no 
toatoa adwene fa sɛdeɛ nsu dodoɔ a wɔde di wɔn dwuma na ɔhwɛ hunu nsuo a 
mpɔtamhɔfoɔ no bɛhia. 

06 Amenamdwuma Ntomu Akyiri ne Nsiesie 

Sɛ adwumakuo bi pɛ sɛ ɔgya din pa wɔ mpɔtam a atwa n’amenamdwuma ho ahyia a, ɛhia 
sɛ ɔbɛhwɛ sɛ mpɔtamhɔfoɔ a wɔakɔ ahokyerɛ mu no anya asetenapa afebɔɔ berɛ a wɔagu 
amenamdwuma no.  Nnoɔma a ɛhia no bi ne sɛ ɔmanfoɔ no bɛtumi de wɔn ho ato 
ɔdomankoma agyapadeɛ mu apomden akadeɛ so (asaase, nsuo, ne ade) ne sikasɛm mu 
akwannya ahodoɔ.  ɛhia sɛ adwumakuo no ne mpɔtam a wɔde ahokyerɛ aba wɔn so no 
dwendwene, na wɔpene amenamdwuma no ntomu nhyehyɛeɛ so.  Bio, ɛwɔ sɛ wɔdwene 
sɛdeɛ ɔmanfoɔ no pɛ sɛ wɔhunu sɛdeɛ wɔn mpɔtam hɔ bɛyɛ berɛ a amenamdwuma no aba 
awieeɛ no. 

 
07 Nkomena Nsufitareɛ ho Ntotoeɛ 

Amenamdwuma nsufitareɛ bɛtumi ayɛ hu ama ɔmanfoɔ, nnyɛmmoa ne atenaeɛ. Sɛ 
nkomenam nsutareɛ yi bu pɛ a, nsupɔɔdɔ a ɛfiri mu no tumi kum nnipa; ɛbubu fa 
nsubɔntene so.  Bio, ɛtwi fa adan ne afie so; ɛsɛe asetenam mu nnoɔma ahodoɔ; ɛtumi san 
nya nsunsuansoɔ bɔne pii wɔ atenaeɛ ne mpɔtam hɔ so mfeɛ pii akyi.  Adwumakuo no 
bɛtumi ada no adi sɛ ɔfa weinom n’ahiasɛm wɔ berɛ a ɔrehwɛ saa nkomena nsutareɛ yi na 
wabɔ ho ban.  Afei ɔhwɛ sɛ ɛhɔ ayɛ kamakama a ɛbɛbɔ asiane, pira ne nnipa ne 
mmoadoma wuo ho ban.  Afei nso berɛano berɛano, ɔbɛma n’ani adi akyire asɔ kɔkɔbɔ ho 
nnoɔma a ɛba no ahwɛ. 

 
08 Mpɔtamhɔfoɔ Ahobanbɔ 

Amenamdwuma taa yɛ hu ma mpɔtamhɔfoɔ, ɛsiane sɛ akwanhyia ahodoɔ ne ntawantawa 
tumi de owuo ne pira ba.  Adwumakuo bi bɛtumi de anidie ama mpɔtamhɔfoɔ na waboa 
abɔ wɔn ho ban wɔ berɛ a ɔde nnipa dodoɔ ne akwanhodoɔ a wɔfaa so wuwuiɛ ato dwa.  
Mmom ɛyɛ den sɛ ɔbɛtumi ahyɛ bɔ sɛ asiane a ɛfa amenamdwuma ho no rensi da deɛ, 
nanso adwumakuo bɛtumi ate nsunsuansoɔ bɔne ne ɔhaw ahodoɔ no so.  Deɛ ɔbɛyɛ ne sɛ 
ɔde atoyerɛnkyɛm ntotoeɛ ne putupuru nsɔano nhyeheɛeɛ bɛto dwa.  ɔde nkurɔfoɔ a wɔwɔ 
mpɔtam a ahokyerɛ aba wɔn so bɛka wɔn a wɔbɛsɔ nsɔano nhyehyɛeɛ yi ahwɛ sɛ ɛdi mu 
no ho.  Nnwumakuo bɛtumi aboa ahwɛ sɛ nhyehyɛeɛ no yɛ adwuma yie wɔ putupuru 
asiane ankasa mu. 

 
09 Mpɔtam hɔ ɔhaw ne Kwaadubɔ 

Adwumakuo a ɛde obuo ma ne mpɔtamhɔfoɔ no hwehwɛ sɛ ɔbɛhunu wɔn haw ne ahiasɛm, 
na wadi ho dwuma.  ɔde nhyehyɛeɛ pɔtee a.  wɔfrɛ no Mpɔtam ɔhaw Nhyehyɛeɛ to dwa. 
ɛhɔ na ankorɛankorɛ ne akuoakuo a wɔwɔ mpɔtam a wɔakɔ ahokyerɛ mu hɔ de wɔn haw 
bɛkɔ. ɔyɛ wei sɛdeɛ ɛbɛyɛ a adwumakuo no bɛnya saa ɔhaw ahodoɔ yi ano aduro.  Sɛ 
mpɔtamhɔfoɔ no de wɔn werɛ bɛhyɛ saa ɔhaw kwaadubɔ nhyehyɛeɛ yi mu a, gye sɛ 
adwumakuo no de ɔkwan a wɔde saa nhyehyɛeɛ yi di dwuma no to dwa.  Gye sɛ ɔsan 
kyerɛ anammɔn ahodoɔ a ɔretu ahwɛ sɛ ɔhaw ne kwaadu ahodoɔ a ɛbɛba hɔ no wɔbɛdi ho 
dwuma kamakama. 

10 Adwumayɛfoɔ Ahobanbɔ ne Apomden 

Baabi a ahobanbɔ wɔ ne deɛ adwumayɛfoɔ nya apomden papa wɔ honam ne adwene mu.  
Mmeaeɛ ahodoɔ a ahobanbɔ wɔ no wɔtaa nya nnepa ne nsuansuansoɔ papa firi 
adwumayɔ mu.  Amenamdwuma ahodoɔ a ahobanbɔ nhyehyɛeɛ pa wɔ no, adwumayɛfoɔ 
ne wɔn a wɔrepɛ baabi de wɔn dwetire akɔhyɛ no taa de wɔn ani kyerɛ hɔ.  Amenam 
adwumakuo bɛtumi ate ahobanbɔ haw so, anaa wakwati no koraa, sɛ ɔma n’adwumayɛfoɔ 
no ahobanbɔ akadeɛ ne adwumayɛdeɛ.  Bio, wɔbɛma wɔn agyananbea papa a ɛfata, ne 
nnoɔma a wɔde hohoro wɔn nsa a ɛbɔ mmaa ne mmarima nyinaa ho ban.  Sɛ n’ani kɔ berɛ 
a wɔahyehyɛ ato hɔ fann no so a, ɛbɛsi nneyɔeɛ a ɛmfata na wɔyɛ ma no boro soɔ no 
kwan. 

 
11 Mmaa Adwumayɛfoɔ 

Mmaa adwumayɛfoɔ na wɔtaa kɔ ahohiahia mu na wɔnnya ahobanbɔ na wɔteetee wɔn wɔ 
amenamdwuma mmeammea ahodoɔ.  Adwumayɛkuo bɛtumi akyerɛ anidie ne obuo a ɔde 
ma mmaa wɔ berɛ a ɔbɛtu anammɔn pa asi aturuturuasɛm ne ateetee a ɛgyina nnipa 
bɔberɛ so.  Bio ɛwɔ sɛ ɔma mmaa adwumayɛfoɔ, adwumam ntaadeɛ ne ahobanbɔ 
adwumayɛdeɛ a ɛfata.  Adwumam nteteɛ papa yɛ adehiadeɛ a ɛboa mmaa ne mmarima 
nyinaa ma wɔte nnipa bɔberɛ mu dwumadie ase; wei na ɛbɛboa ama bɔberɛ mu pɛpɛɛpɛyɔ 
akɔ n’anim wɔ adwumam. 

 
12 Adwumam Wuo ne Pira Ahodoɔ 

Amenamdwuma yɛ adwuma a ɛyɛ hu pa ara.  Asiane ahodoɔ akɛseɛ a ani yɛ nyan pii taa 
sisi wɔ amenamdwuma mmeammea wɔ wiase afannan nyinaa.  Amenamdwumakuo bɛtumi 
asi nnoɔma a ɛko tia adwumam ahobanbɔ ano, anaa ate so koraa. ɔbɛyɛ wei wɔ berɛ a ɔde 
nkwanhyia ne owuo ahodoɔ reto dwa; na wasan ahwehwɛ mu.  Amenamdwumakuo 
ahodoɔ no ara de Kɔntratrafoɔ na yɛ wɔn nnwuma.  Wei nti ɛho hia sɛ adwumakuo no bɔ 
nnipa biara a wɔyɛ adwuma ma Kɔntratafoɔ no wuo ho amanneɛ.  Wei bɛtwa mfonini kann 
ama woahunu ahobanbɔ tebea a ɛfa n’adwumayɛfoɔ no ho. 

 
13 Adwumayɛfoɔ Nteteɛ 

Amansan Apaadie Ekuo (ILO) kyerɛ sɛ ɛnni sɛ wɔfa onipa biara ma ɔyɛ adwuma wɔ 
amenamdwuma bea, gye sɛ onipa no anya nteteɛ ne nkyerɛkyerɛ a ɛbɛma watumi ayɛ 
adwuma kamakama ne ahobanbɔ kwan papa so.  Wei nti nteteɛ no mfa apomden ne 
ahobanbɔ ne putupuru nhyehyɛeɛ nko ara ho; na mmon mfididwuma ne nkyerekyerewa mu 
nimdeɛ nso ka ho.  Sɛ yɛkyerɛkyerɛ, na yɛtete adwumayɛfoɔ yie a, ɛma yɛnya 
adwumayɛfoɔ a wɔyɛ adwuma yie na nnoɔma papa pii firi adwuma no mu ba. 

14 Asetenam Akatua Papa 

Asetenam akatua ne deɛ ɛma adwumayɛfoɔ ne wɔn abusuafoɔ tumi nya akatua 
korokorowa a ɛma wɔn asetenapa.  Wɔbɔ bra a ɛtra ohia mpɛnpɛnsoɔ hyeɛ na wotumi de 
wɔn ho gye asetena ne amammerɛ abrabɔ mu.  Asetenam abrabɔ akatua yɛ ankorɛankorɛ 
kyɛpɛn.  Amenam adwumakuo a ɛtu anammɔn hwɛ sɛ n’adwumayɛfoɔ ne wɔn a wɔyɛ 
adwuma ma Kɔntratafoɔ nya akatua pa no, hyɛ ɔne n’adwumayɛfoɔ ntam nkutahodie mu 
den.  ɔboa ma adwumayɛfoɔ no nya adwumayɛ mu nkuranhyɛ de yɛ adwuma ma ɛkɔ so.  
Bio, ɔda no adi sɛ ɔde anidie ne obuo ma adwumayɛfoɔ no ankorɛnkorɛ kyɛpɛn. 

 
15 Adwumayɛfoɔ Nkurobɔ ne wɔn Haw ahodoɔ 

Adwumakuo a ɔde obuo ma n’adwumayɛfoɔ no pɛ sɛ ɔhunu na ɔtie wɔn haw ne ahiadeɛ.  
Deɛ ɔyɛ ne sɛ ɔtu anammɔn de nnoɔma pa gu akwan mu, (wɔfrɛ wei odwumayɛni haw 
nhyehyɛeɛ). Wɔnam wei so ma adwumayɛfoɔ nya kwan de wɔn haw ahodoɔ to dwa, na 
ama adwumakuo no apɛ  ano aduro.  ɔhaw ho nhyehyɛeɛpa bɛma ayɔnkofa mapa abɛda 
adwumakuo no ne adwumayɛfoɔ no ntam.  Adwumakuo no bɛtumi ama adwumayɛfoɔ no 
anya awerɛhyemu wɔ ɔhaw nhyehyɛeɛ no dwumadie akwan mu, wɔ berɛ a ɔde ɛho nsɛm 
ato dwa no.  ɔde sɛdeɛ adwumakuo no tu anammɔn, hwɛ sɛ nsɛm a ɛha nkurɔfoɔ a wɔde 
bɛto wɔn anim no, wɔtie no asopa mu, na wɔdi ho dwuma kamakama to dwa. 
 

 
 
 
 
 

     

Sɛ wopɛ sɛ  wohunu nhyehyɛeɛ ne nnyinaso pɔtee a ɛfa amenamdwuma a  ɛdi mu 
pa ara  ɛdi mu a, ɛnneɛ wobɛtumi ahwɛ yɛn  Amenam dwuma papa Intanet Beaeɛ: 

www.responsibleminingfoundation.org 
 

     
 
 
 
 
 
 
 
 
 
 
 
 

Kae hunu sɛ 
 

Nsɛm a ɛwɔ nwoma ketewa yi mu no 
nhyɛ da nnyina hɔ mma nnipa a wɔrebɔ 
Amenamdwuma Mapa ho Fotoɔ, (RMF) 
anaa wɔn a wɔde fotoɔ no ahyɛ wɔn nsa, 
anaa wɔn adwumayɛfoɔ adwene.  Bio, 
ɛnyɛ wɔn a yɛbisabisaa wɔn nsɛm anaa 
afutofoɔ a wɔtaa nwumawa akyi. 

 Wɔatimtim krataa yi de rema ɔmanfoɔ kwa 
 

Nsɛmmoano ne nnoɔma a wɔatwerɛ no nwoma yi mu nyinaa wɔagye ho 
lansese anaa tumi kraataa wɔ mmara a ne din de Creative Commons 
Attribution – Non Commercial 4.0. International Licence (CC By –NC 4.0). 
Nnipa a wɔde nwomawa yi bɛdi dwuma no wɔ ho kwan sɛ wɔne afoforɔ 

bɛkyɛ, nanso ɛwɔ sɛ wɔda no adi sɛ wɔnya firii RFM. Bio ɛwɔ sɛ wɔkyerɛ lansese no akyiri kwan, na 
sɛ wɔsesa mu nnoɔma bi nso a, wɔnkyerɛ.  Lansese mu nkrataa ne nnoɔma a wɔbɛfa biara nso ɛnni 
sɛ wɔde fa adwadie kwan so pɛ mu sika; anaa wɔde yɛ nnipa nyiyimu, de gu nnipa anim ase anaa 
wɔkyeakyea nnoɔma ne nsɛm a ɛwɔ mu no nso. Sɛ wopɛ sɛ wokyerɛ sɛ woyii biribi firi nwoma yi mu 
sei a, twerɛ no: «Responsible Mining Foundation (RMF) (2020), ‘Amenandwuma Bea ho 
Akonatanudeɛ’» 

 

http://www.responsibleminingfoundation.org/

